
Аҕам  

Суостаах сэрии бара турара... 

Аҕам окуопаҕа сытара... 

Пулеметунан самнарбыта, 

Элбэх өстөөҕү кыргыбыта... 

 

Саха хорсун буойун саллаата 

Харьковы босхолуур киирсиигэ 

Үстэ бааһырыыны ылбыта – 

Сиһигэр, атаҕар, илиигэ. 

 

Ол да буоллар “Тигр” танкалар 

Бүтүн ордон хаалбатахтара... 

Оттон аҕабын сиэстэрэлэр, 

Эмтээри тыылга илпиттэрэ... 

 

“Хорсунун иһин” мэтээлинэн 

Аҕам бүтэһик кыргыһыыта 

Сталинынан бэлиэтэнэн, 

Дьонун киэн туттуута буолбута. 

 

Фронтовик буойун ылсыспыта 

Холкуоһа туругурарыгар, 

Олоҕун үксүн анаабыта 

Олохпут тупса сайдарыгар... 

 

Уоттаах сэрииттэн аҕам ордон 

Эргиллибитэ, бу, үөрүүтүөн! 

Ол кэлэн, бу, быстах оһолтон, 

Күн сириттэн, сүтүү ... 

                                       абатыан! 

